
ՌՈՒԲԵՆ ՀԱԽՎԵՐԴՅԱՆԻ ԾՆՆԴՅԱՆ 70-ԱՄՅԱԿԻՆ ՆՎԻՐՎԱԾ              «ԿԵՍԳԻՇԵՐ, ԵԿ ՀԱՐԲԵՆՔ ՈՒ ԽՈՍԵՆՔ ԼԱՎ ՈՒ ՎԱՏ ՕՐԵՐԻՑ» ԽՈՐԱԳՐՈՎ ՀԱՄԵՐԳԻ ԿԱԶՄԱԿԵՐՊՄԱՆ ԾՐԱԳԻՐԸ ՀԱՍՏԱՏԵԼՈՒ 
ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

    Ղեկավարվելով «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ Ռուբեն Հախվերդյանի ծննդյան 70-ամյակին նվիրված «Կեսգիշեր, եկ հարբենք ու խոսենք լավ ու վատ օրերից» խորագրով համերգի կազմակերպմանն աջակցելու նպատակով՝

Հ Ր Ա Մ Ա Յ ՈՒ Մ    Ե Մ՝

	1. Հաստատել Ռուբեն Հախվերդյանի ծննդյան 70-ամյակին նվիրված «Կեսգիշեր, եկ հարբենք ու խոսենք լավ ու վատ օրերից» խորագրով համերգի կազմակերպման ծրագիրը` համաձայն հավելվածի: 
   2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Աջակցություն այլ մշակութային  միջոցառումների և ծրագրերի իրականացմանը») հատկացնել 300.0 (երեք հարյուր հազար) հազար դրամ՝ 2021 թվականի սեպտեմբերի 26-ին Ռուբեն Հախվերդյանի ծննդյան 70-ամյակին նվիրված «Կեսգիշեր, եկ հարբենք ու խոսենք լավ ու վատ օրերից» խորագրով համերգի իրականացման ծախսերը ապահովելու համար: 
3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի պետական ֆիլհարմոնիա» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր),
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և  պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
   4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
  5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ   Ա. Խզմալյանին:       

Հավելված
 ՀՀ կրթության, գիտության,
 մշակույթի և սպորտի նախարարի
-----  ----- 2021 թ.
N ------- հրամանի

ԾՐԱԳԻՐ
Ռուբեն Հախվերդյանի ծննդյան 70-ամյակին նվիրված «Կեսգիշեր, եկ հարբենք ու խոսենք լավ ու վատ օրերից» համերգի կազմակերպման

	1
	Կազմակերպության անվանում
	«Հայաստանի պետական ֆիլհարմոնիա» ՊՈԱԿ

	2
	Ծրագրի բովանդակությունը
	Ռուբեն Հախվերդյանի «Կեսգիշեր, եկ հարբենք ու խոսենք լավ ու վատ օրերից» համերգը տեղի կունենա սեպտեմբերի 26-ին Գյումրու Ալ. Աճեմյանի անվան պետական դրամատիկական թատրոնում: Համերգի ժամանակ կհնչեն Հախվերդյանի հեղինակային երգերը:

	3
	Ծրագրի իրկանացման վայրը
	ՀՀ, քաղաք Գյումրի, Ալ. Աճեմյանի անվան պետական դրամատիկական թատրոն

	4
	Ծրագրի մասնակիցներ
	Ծրագիրը նախատեսված է ոլորտի մասնագիտական հասարակության շրջանակների համար:

	5
	Նպատակ
	· Համերգի նպատակն է ևս մեկ անգամ գնահատել երաժշտարվեստի ոլորտում Ռուբեն Հախվերդյանի անցած ուղին, գործունեությունը, ինչպես նաև արժևորել նրա ավանդն արվեստում
· Հախվերդյանի 70-ամյակի տոնում
· Գյումրի քաղաքի մշակութային կյանքի ակտիվացում

	6
	Անցկացման ժամկետ
	26.09.2021

	7
	Ակնկալվող արդյունքներ
	Գյումրի քաղաքի բնակչության մշակութային կյանքի ակտիվացում
Համագործակցության շրջանակների ընդլայնում

	8
	Ոչ ֆինանսական ցուցանիշներ
	1 համերգ, 400 հանդիսատես

